
Konteksté Semboliki de Analizkerdisé Kekii
ya Zazaki'

Xulasa

Saniki, bi vatiso tewr sadeyo ke beré ke sinorané rastlye ixlal kené G merdim
vejinéni xeyalan €. N€ saniké ke cuye bi xeyalan xurt kené, ma bené welatané
xeyaliyan ke sinoré inan ¢in o i né raywaniyané béwextan de deyira yew ziwané
wesi vané ha vané. Dekewtisé€ dinyaya sanikan ke giciye, safiye, holiye @i hesk-
erdisi ano ma viri, zaf eleqeyé né dekewtisi bi gérayise rindiye est 0. Tuté sansini
yé€ dinya 0 ge-ge pilan zi né saniki ziwanané clya-clyayan de gosdariti, la ameyo
vinayis ke cayé ke 1nan bi né sanikan raywani kerde i diyé zaf manené yewbinan.
Ma na xebate de, kerd ke sanika Kekii ya ke Cewlig de bi zazaki yena vatis 0 yew
eseré muhimi yé kulturé fekki ya, analiz bikeré @t naye ser ra edebiyaté sari de
caye ci izah bikeré. Gama ke ma sembolé na sanika ke feké sari ra ameya aréker-
dis sirove kerdi, ma di ke a viyartey€ sosyal 0 kulturl G ewroyé komel€ Zazayi ra
zaf melumatan thtiva kena. Ma musahede kerd ke analizkerdisé sanikan yé sem-
boliki G hafizaya(viro) kolektife i bine hismendi miyan de tékiliyé€k est a, ancina
ma kerd ke na tékili izah bi tefaruatané ci izah bikeré. Naye ra teber na sanika
ke Tmkané zaf hetan ra wendis G sirovekerdisi da ma, ma aye sanikané kulturané
nézdiyan G duran reyde muqayese kerde, cimendis G clyaylyané ci tespit G sirove
bikeré.

Cekuyeékiliti: Zazaki, Zaza, sembol, Kekd, sanik.
The Symbolic Interpretation of the Zazaki “Keku”

Abstract

Tales, in a way, transcend the boundaries of reality, opening doors to dreams and
imagination. These tales, which nourish life with dreams, sing the song of a fes-
tive language that takes us on timeless journeys through boundless geographies.
Entering the world of tales, which are remembered with childhood, innocence,
goodness, and love, is closely related to seeking this beauty. The lucky children
of the world, and sometimes adults too, have listened to these tales in different
languages; yet, the places they journeyed to through these tales seem remarkably
similar. In this study, we aimed to explain the place of the tale Keku—a signif-
icant product of oral culture, told in Zazaki in Bingdl-—within Zaza literature,
based on analysis and findings from a Zazaki tale we collected. While interpret-
ing the symbols in this Zazaki tale, we observed that it contains much informa-
tion about the social-cultural past and present of the Zaza community. We noted
that the symbolic analysis of tales is associated with collective memory and the
subconscious, and we attempted to explain these connections. By comparing this
tale, which offers us the possibility of a pluralistic reading, with tales from both
nearby and distant cultures, we aimed to identify and interpret similarities and
differences.

Keywords: Zazaki, Zaza, symbol, Keku, tale.

1 No tez nustox1 teza xo ya masteri ra gériyayo.

Destpék

Ma ver¢, sanika Kekti ke merkezé Cewligi de timiitim yena vatis esas girewte 0 dest pé xebata xo kerde. Pros-
es¢ na xebate de ma tespit kerd ke Cewlig heté sanikan ra wayiré yew binawaniya kulturi ya gird o. Na mintiqa
de saniki nispeté girdi de estis€ xo muhafeze kené i xususen dewan de hema zi fek ra bi fekki yené vatis.

Seke ma zané, komelé ke inan zaf erey dest bi edebiyati kerdo, Tnan de edebiyato fekki gewetin 0. Ma eskené
ney bi reheti semedé komelé Zazayan zi vajé. Ma sahid bené ke né eserané fekkiyan pé elementé cuya rojane,
baweri, din 0 rituelan sekil girewté. Kes eskeno tede musahadeyé yew ziwané sembolik bikero. No ziwano
sembolik heték ra Tmajé surreal i xeyali yé sanikané analizbiyayeyan hasil keno, heté bini ra z1 imkan dayo ke
muhtewaya sanike de rastiye bi sekilané clya-ciyayan de béro cakerdis. Saniké ke yé komelané clya-clyayan &,
yewbinan miyan de estbiyayisé ciyayi 0 seypémendisé€ inan, né ziwané semboliki ra eleqedar €. “Saniki wexté
gediman ra miras mendé, tede unsuré mitoloji G kulturo fekki, baweri 0 tayé formelé qalibi hina zaf ca géni G

heto bin ra z1 edebiyaté nusteki ré yew binge awan keni. Bi mantiqé xo yew mesajo perwerdeyi G Insani dané.
99 2

Erich Fromm ney idia keno: “Ciya-ciya hewnan diyayisé merdiman ¢iqas ke tebi yo, ciya-ciya mitan peydaker-
disé cia-clya welatan z1 hende tebi yo. Feqget hergigas heme ciyayi bibé zi, heme mit Gt hewni wayiré yew heté
mustereki y€. O zi no yo ke vatisé pérune eyni yo, bi ziwanéko sembolik nusiyayé. ** Tek ziwano universal o
ke merdimiye awan kerdo, ziwano sembolik o; seba ke ziwané mitan, sanikan @t hewnan béro famkerdis gereke
no ziwano sembolik béro tehlilkerdis.

Na sanika ke heté ma ra ameya arékerdis de, ma ziwané aye yo sembolik tehlil kerd @i xebata ma zi pé né te-
hlilkerdisi sekil girewt. Ma kerd ke hedise G datayé ke (veri) bi sembolan ameyé ifadekerdis, heqigeto ke peyé
inan de nimite yo biviné Gt manayané inan tehlil bikeré.

1. Ziwano Sembolik

Ziwano semboliko ke sey isaret, réce, ima manayé ey est €, datayo (olgu) semantiko ke péyé€ ciyo ke aseno
de nimite yo. Zey sumbolos viyarto grekki, sey sumbolus zi viyarto latinki, inan ra zi bi sekil 0 telafuzé xo yo
ewroyén viyarto ziwanané Ewropay1.

Icab keno ke veré ke mefhiimé semboli ke vatisané saran de ca géno, ser o béro vindertis gereke ¢ekuya “sem-
bol”1 hol béro eskera kerdisi. “Sembol” yew ¢iyo ke merdimi néeskené ey bi hisan ifade bikere, sey objeyé
musexes (somut) yan 71 isaret, timsal, bigimé ke ey musneno/nawneno terif beno. ™

Jungi, kitabé xo Merdim 0 Sembolé Ey de, semboli sey “.... yew term, yew name hetta yew resim o ke ¢iyé
ke cuya rojaneyi ra yene zanayis 0 sinasiyené la tékiliyané otantikan flaweyé manayané inan keno” terif kerdo.
Jung né terif ra hereket keno Gt mefhiimé semboli sey xo teberdayisé hismendi (sufiri) zi terif keno. 3

Yew cekuye yan resim, gama ke manaya xo ya verén, akerdeye ke dest de fam bena ra z€deyér mana ihtiva bikero, o
wext bena/o sembolik. A game yew heto “binhismendi”yo ke mumkun niyo ke tam béro terifkerdis, béro zanayis 0
hira gezenc keno. Kes néeskeno ke terifkerdis {i izahkerdisé né heti ra hévidar bo. Aqilé merdiman wexto ke semboli
cigéreno, reseno tayé fikran ke € teberé kapasiteya famkerdisé mentiqi de yé. Tekere ma bena ver bi tija “piroze/
bimbareke”, la na nuqta de mentiq mecbur o ke nebesiya xo itiraf bikero; kes néeskeno ¢iyo ke “piroz” o terif bikero.
Eke ma pé zekaya xo ya sinorkerdeye yew ¢iyi sey “piroz” name bikeré, o wext ma ey goreyé rastiyané (heqiqetané)
mugexesan ney, goreyé baweriyan name kené. ©

Secki yo ke tekillya temsiliya semantiki ke manaya bineyén 1 seréni yé semboli miyan de awan beno ra behs
keno, bi no hawa ifade keno ke yew sembol daima seba ke manaya seréyine temsil bikero est o.

Goreyé Sembolizmi, heqigeté nizamé berzi, bi yew nizami ke ey ra cérér o temsil beno. La mumkun niyo ke eksé ney
bibo. Yew sembol tim, tewr tay semedé ifadekerdisé manaya yew coréne ifade bikero, est 0. Sebebé estbiyayisé xo

2 Okan Alay, Analizé Arketipki yé Sanika “Xerib @ Nasib”i. Nubihar Akademi, 5(19): 2023. 121-132, s. 123.
3 Erich Fromm, Riiyalar Masallar Mitler, istanbul: Say Yayinlari, 2015, s. 20.

4 Tiirkge Sozliik, C. 2, Ankara: Tiirk Dil Kurumu Yayinlari, 2005, s. 992.

5 C. Gustav Jung, Insan ve Sembolleri, (Cev. Ali Nahit Babaoglu), Istanbul, 2009, s. 20.

6 Jung, e. n. v., 1. 21-22.

no yo. Yew heqiqeto ke aidé alemé bineyén o, alemé berzi temsil keno, la ‘serér’ ‘bineyén’1 temsil nékeno. Merdim
eskeno vajo no maneno ro rosnaya ke sewlé aye ginayo seré awe ro. Sewlé ci rosna temsil keno, la rosna sewli temsil
nékena. Zerfe mektube temsil kena, la mektube zerfe temsil nékena. ’

Secki yo ke vano sembol yew tewiré komunikasyoni yo ke ¢iyo ilahi yo, pé ey beni ademi reyde tékili roneno,
na mana de badé ke né komununkasyoni hirérehendin (boyuf) ra analiz keno, inan hismendi ra teber (bin-
hismendd), seré hismendi G telepati reyde teklif keno: “Semboli, ma reyde kewtisé komunikasyoni yé ¢iyo
ilahi yo. No komunikasyon, sey dinyaya fiziki ra hayidarbiyayis, raywaniya ma ya manewi ra hayidarbiyayis 0
mesajané sembolikan ra hayidarbiyayis hiré merhelayan de aver sina. N€ hayidarbiyayisi sewiyeyané hismendi
(suur), binhismendi G serhismendi ca gene. Hismendi; pé ¢ekuyan, binhismendi; pé sembolan, serhismendi; pé
telepati komunikasyoni keweno.

Sembol yew obje, resm, kes yan zi yew fiksiyono (imge) ke zihn de peyda beno bo, yew mugqabilé ey yo
semantiki est 0. Na mana de ¢i biyayis yan zi bi kamcin imaji mugabelekerdisé ey ra vésér, muhim datayo
semantik o ke o temsil keno, wazeno kamcin mesaji bido muxatabi/e. Na babete ser o Ersoy fonksiyon 1
ehemiyeté semaboli wina ifade keno: “Her isareto ferdki yo ke rlayeté muqabiliyeté temsili keno, bi no hawa
yewna ¢iy1 ifade keno, yew ¢iyo ke amade (hadre) niyo @i fambiyayisé ey nemumkun o, yew atmosfere tebi
(naturali) de daweté zihni keno, yew ‘sembol’, ‘timsal’ 0. Beno ke né yew desen, yew esya, yew resim, name,
diyalog, alegori, kes yan zi dezgeh bé. Kes eskeno semboli/timsali izafe kerdis, neqilkerdis, sebeynayis (ben-
zetme), yew cayi de péserkerdis z1 terif bikero. Yew timsal/sembol bi X0 ¢i yo, no ney, mesajo ke wazeno neqil
bikero muhim o. ™

Hemé tarixé merdimiye de sembol, sey ziwano ke mesajo ke wazeno bidiyo kirigsnayo i yew mesaj ihtiva
kerdo, ke no yew mesaj o ke biné manayayan @ imgeyan de yo 1 rasterast fam nébeno ameyo gurenayis. Eyni
wext de kes eskeno sembolan sey ¢iyé€ ke zihni de est €, bi hawayo xsasin (Zisti ortiilii) teberdayisé inan terif
bikero. Na mana de her isaret wayiré seniniya universal niyo G ancina na mana de sey semboli z1 néhesiblyené.

Semboli objektif €. Sembol erziyené orté G beno ke merdimi inan pé nameyané ciya-ciyayan name bikeré 0
clya-ciya sirove bikeré. Beno ke tayé tesmil {i objeyi kulturané clya-clyayan de yan z1 weziyetané eksé yew-
binan do sembolize bikeré, ancina beno ke aversiyayisé zemani reyde z&€debibiyayisé tebaqayané manayan
ra giré€daye U neticeya tecrubeyan de heté merdiman ra manayané neweyan diyayisé inan ver mesajo ke dané
clya-ciya bé.

Sey nimiine sembolé boxe tradisyonané ciya-ciyayan de di manayané ciyayan de ameye suxulnayis her
di manayi eksé yewbinan €. Boxe tayé tradisyonan de héz€ (qeweté) semawi 0 berzi sembolize keno, tayé
teradiyonan de zi héz¢é erdi, yan, hézo ke anceno ver bi céri sembolize keno. '° Seke yeno vinayene mumkun
o ke manaya yew semboli, kulturané clyayan de, gorey€ rol G tesiri ke sembol € kulturi de wayiré inan o,
manayané clya-clyayan ifede bikero. Na ¢arcewa de ancina mumkun o ke manaya semboli goreyé sertané
demi (wexti) izafi bo. Yani sembol yew prosesé aversiyayis G bediliyayisi miyan de yo. Feqet gani (gereke)
bediliyayis sey manayané ciyayan ney, sekilé merhale yan zi derece de fam bibo. Salti, derheqé na babete de
asmén sey nimine dayo @ bi no hawa fambiyayisé na babete zelal kerdo. Salt manaya sembolé “asmén”i wina
terif keno: “Asmén, ¢imé yew kesi ke Dewro Entiko de ciwiyeno G methiimé fezayi ra béber o, sey asmeno
qubeyén o ke, o ey pé€ ¢imané xo vineno, tede birliski erzené i tayé estareyi seke kemane xéz bikeré bi se-
qitiyayis akewené G hewn a giné”!! terif keno. Feqet yew keso ke derheqé fezayi de zanayisé ey xorin o, seba ke
zano thtimal o ke vatoxi do pé sembolé “asmén”i feza gest kerdo, ey do semboli ra her di manayan z1 biveténe.
La yew wendekaré nisiyasyoni ke zano kainat wayiré yew sturukturé esiri ke o madeyané seyyal G suptilan
ra awan biyo U eskeno pé dubleyé xo seyaheté astrali bikero z1 sembolé “asmén”i —seba ke ge-ge mumkun o,
o do tebagabiyayisé ke sey “asméno hewtqat” name beno gest bikero- her hiré manayan de fam bikero G ser
o vindero. Seke yeno vinayis sirovey€ semboli ke prosesi miyan de xo aver bené 0 € do hirabiyayisé€ sinorané

7 Sezaver Secki, Imgelerin Olaylarin Sembolik Sakii Mesaj, Istanbul, 2015, s. 34.

8 Sezaver, e. n. v. , s. 30.

9 Necmettin Ersoy, Semboller ve Yorumlarla Gériinenden Gériinmeyene, Istanbul, 1990, s. 12.

10 Alparslan Salt, Ansiklopedi Neo-spiritiialist Yaklasimlarla Ezoterik Bilgilerin Isiginda Semboller, Istanbul, 2017, s. 72.
11 Salta. g. e. ,7.

siroveyan U kesfkerdis€ manaya semboli yé xorine ré destek bidé. Yani kesfé imalé yew kayé pazili beno.

Kes eskeno vajo ke Islami de sembolizm Qurané Kerimi reyde dest pékerdo. Qurané Kerim, do seba ke yew
kitabo ke adeté merdiman, nizamé komeli biné ra bivurno bibiyéne, gereke emré ke derheqé adetané dewamk-
erdeyan y€ merdiman de yé€, merhela bi merhela bimusnayéne. Sistemo ke eskayéne ney temin bikero sistemé
sembolizm bi. Kes eskeno estbiyayisé ayet 0 kelimeyé Qurani ke manaya inan muhakem G mutesabih & naye
r€ nimine bido. Beno ke metné pirozi (bimbereki) qisméké melumatan heté€ mana ra nimite bidé G tayé manayé
ke € sembolize keng, nan zi sey ¢ime bideé.

Né semboli né ke tenya metnané pirozan de, hikayeyané sari yé fekkiyan de z1 zaf rey amey€ gurenayis 0 ge-ge
kulturané ciyayan de manayé ciya-ciyayi temsil kerdé. Hikayeyané sari tena erjané kulturi neqil nékerd€, eyni
wext de saniki 0 destani ke elementé muhimi yé kulturé fekki yé, bi seserran rayiré neqilbiyayisé inan teskil
kerd€. Saniki ke ciya tradisyonan de elementané viraziyayan yé tewr muhiman ra yé, estisé€ aseyayi y€ objeyan
0 kesan ke 1htiva kené ra teber, tehayulé yew wasitaya komunikasyoni biyayisi yé manaya ke temsil kené zi xo
reyde vet€ meydan. Destan 0 saniki ke estena kulturi yé€ sari y€, zemani reyde vera-vera eyni sey miri pé din 0
strukturé kulturi y€ sarl miste bené . manayé ke saniki ihtiva kené ancina zemani reyde hina vési mana géné
0 resené yew strukturé gewetini. Eke kes sembolan tenya heté sekil i asayayis€ 1nan ra bierjno, sertané dewri
(cax1) négiro ¢iman ver, néeskeno yew prosesé sexlam @ faydedari temin bikero. Aye ra gama ke semboli yené
sirovekerdis gereke né péro fatori bigirly€ ¢iman ver.

2. Tekiliya Miyané Ziwané Sanike @t Ziwané Semboli de

Ziwano sembolik o ke her wareyé edebiyati de xo dano hiskerdis, xususen eserané kulturé fekki yé sey destan,
hikaye G miti de xo dayo hiskerdis. No ziwano sembolik heté universali yé sanike teskil keno.

Fromm o ke bale anceno mana 0 virardoxé (¢agrisim) ziwané semboliki ser wina vano: “Ciyo ke mentiqé né
ziwani de muhim o, zeman 0 feza niy¢, intensifi (kesafet), mana G virardox €. Ziwané Semboli, tek ziwan o ke
merdimiye o awan kerdo 0 aversiyayisé tarixi reyde semedé heme kulturan eyni yo. Seba ke bieskiyo ziwané
mitosi, saniki G hewni ke yew gramer G strukturé fnan yo munhasiré inan o est o fam bibo, gereke ewili tay-
betmendiyé (xususiyeté) né ziwané semboliki béré analizkerdis. > Saniki eserané hikayeyi yé fekki miyan
de éy¢€ ke tewr dewlemend (zengin) € G wayiré xezineya kulturi yé, heté vatoxiya semboliki ra epey zengin €.

Sanike, edebiyaté dinya de, elementané tewr zenginan yé edebiyaté fekkiyan ra yew a. Bi xususiyetané kul-
turlyan ilawebiyayisé né edebiyaté fekki, sanike hina zéde bena zengin. Saniké ke ma na xebate de ser o vin-
derti, kirisnayoxé kulturi y€ sari yé ke né saniki aidé ey €.

La Fontaine, bi vatoxiya sembolike yewna fonksiyoni dano esteyané béganan ser. * Yani mavajé motifé yew
lu yan z1 mari sanikan de ca géno, heték ra xususiyetané ke aidé merdiman €, karekteré xo de Thtiva keno heték
ra zi wazeno ke mesajané nimiteyan inan ser ra bido. Yani lu/luye seklé cismani yé qurnazi ya.

Hedefo ke vateyané fekkiyan de yeno wastis ke biresniyo ci, pé€ ziwané semboli resniyeno ey. Yewna xus-
usiyeté sanikané zazaki ke bale anceno, tede suxulniyayisé ziwané semboliki yo. Komelé Zazayan rasterast
ney bi hawayo sergirewti ifadebiyayisé his G fikran, istiqamet da xebata ma.

Analizkerdisé sembolan tena cargewaya sanikan de ney, gereke heme eserané fekkiyan G edebiyaté nusteki yé
sarl de béro kerdis. Mesela beno ke xebitnayisé sembole cini sanikan de cilya idyoman de ciya bo. Temamé
ninan her mecra de mana (. muhewaya inan ra zafér ¢iyan vané. Tayé inan bale ancené rewsané (halané)
psikoloji ser, tay€ nan zi beno ke bale biancé rewsané sosyolojikan yan z1 tarixiyan ser.

Semedo ke ma sembolan tam fam biké, gereke ma bieské ziwané semboliki bas biwané. Ziwané semboliki rey-
de manaya sanike z1 do bibediliyo 0 sanike manayané neweyan qezenc bikero. Vera-vere ka masali béré analiz-
kerdis, xorinlya manayané inan do hina zéde bo 1 esasé sanike bivejiyo meydan. Mesela mixara (sikefte), sér,
yan z1 yew saye manay¢ nané ke rasterast asené ra teber, mesajané ciyayan zi thtiva kené. Fam beno ke mixara
rahime maye/dadiye, xuzuré zerriya merdimi, sér hézi (qeweti), dominatiye, xurur 0 cesareti temsil keno. An-

12 Erich Fromm, Riiyalar, Masallar, Mitler, Istanbul, 1995, s. 22.
13 Tanju inal, La Fontain’i Yeniden Okumak/Anlamak, S. 3, Ankara, 1992, s. 305.

cina fam beno ke saya sanikan zi cinsitiye, qedexeyi (yasax1) sembolize kena. Secki sanika ke waniyena (yena
wendis) aye ra hayidarbiyayisi wina ifade kerdo:

“...sima eskené bi zerriya xo ya safe bawer bikeré ke saniki heqigeti vané. Sima zané ke Alice get diyaré harika sax-

aneylyan ra névejiya teber. Sima wini his kené ke Alice sima bi xo yé€. Belki sima wexto ke aye sey “sanika domanan”

bigosdaré sembolan ferq nékeré, la a sanika domanan, temamen merdimi/e, tebieti, heyati, bi kilmi raywaniya ruhi
14

vana.

Eke ziwané semboliki i ziwané semboliki yé sanikan ser o béro vindertis, perspektifé bini ra ewniyeno sanikan
ra G naye ra girédaye mumkun niyo ke zenginiya inan néro vinayfs.

3. Zazaki de Cayé Sanikan

Saniké ke dewrané zaf verénan ra ameyé resay€ zemané ma, ¢i € universali bé ¢i yé ma bé zihne ma de ca
girewté ke di nimlneyé inan yé namdari Saniké Hezar Sewan, Saniké Grimm Birayan 0 Saniké Ezop &. Né
saniké ke gosan bi gosan deméké derg bi vatisé fekki estena xo ramité G dima ra bi desté arékerdoxané pro-
fesyonelan i amatoran ameyé€ arékerdis G viyartise nustisi biy€. Hergigas no proses geti nébo zi xususen xebaté
arekerdisé Grimm Birayan sey xebaté veréni yé né wari qebul bené. Babeté ke kesé€ ke cigérayisé sanikan kené,
ser o vindené inan ra yewe zi ¢imey€ sanikan €.

Tarixé Sanikan y€ Dinya (Cihani) de derheqé musterek biyayisé sanikan de zaf fikri vejiyé orte. Ninan ra yew
71 fikré€ ke ¢imeyané Sanikané Grimm Birayan de ser o erziyayé orte. W. Grimm veteyé€ veréné kitabé xo Kind-
er und Hausmarchen de derheqé ¢imeyané sanikan de di fikri este orte. '

1) Teoriya Hind G Ewropa: Sanike &€ miletan ke ziwané Tnan kewené keyeyé (aileya) Ziwanané Hind G Ewropa,
mirasé Medeniyeté Hind 0 Ewropa ke yew zemané zaf veréni ra ke néno zanayis ra mendo.

2) Teoriya Miletané Pargebiyayan: Saniki, halé par¢ebiyayi y€ mitané kehenan €. Mumkun o ke né ancax mité
ke né ci ra vejlyayé, bi izahkerdisé inan fam bibé.

Tarixé Folkloré Dinya de derheqé dinyaya efstinina sanikan de heta seserra peyéne yew tradisyono nusteki
yo ke sewiyeya cidi de ameyo peydakerdi G sayeyé ney de saniké az bi aze (jenerasyon bi jenerasyon) neqil
biyé. No, bésik semedé zazaki z1 muteber o. Zazaki ya ke wayiré tradisyoné fekki yé zengini ya, semedo ke
cografyaya ke tede qisey bena de kulturané binan reyde yewbiniserotesirkerdis miyan de ya, xezinaya xo ya
sanikan bi hawayo bihéz (gqewetin) muhafez kerda G hema kena zi. Semed zazaki de Anuk zi wina izeh ker-
do: “Bi ekser{ saniki; ¢endtewriya kulturl ya yew komeli G qodané kulturi yé€ fekiyan re bingehé xo géné. No
girewtis sey milletané binan, biyo helqaya verén ya xebatané kulturi @ etnolojiki yé Kirdan. No kultur, bingehé
xo qal 0 performans ra geno. No neqlbiyayis, heté biyayisé€ bi fekki ra-bi nusteki muhim o. Clyo fekki, bibo
¢lyo nusteki G ¢lyo ke bi gos béro gosdarikerdis bibo ¢lyo ke bi ¢im béro véynayis heté avabiyayisé kulliyaté
nusteki ra yew paralelti mojneno. ¢

Zazaki de muqabilé nameyé€ sanike bi clya-clya ¢ekuyan vejlyena verniya ma verni G hetani nika sari miyan
de yew formo standart vila nébiyo. Zazaki de no term mintiqa bi mintiqa sey “Mesele, sanik, sonik, vistanek,
fistunek, estanek, sanike Gieb. ” name beno. Manaya umiimi de leksikolojiya ¢ekuye de yew bediliyayis behsé
mewzlyl nébo zi, eskiyeno ke né forman ra vuriyayisé vengan yé mintiqayané ciyayan béro vinayene. Lezgin
cekuyé Zazaki yé clya-ciyayi ke muqabilé sanike de y€, inan wina reze keno: “sanike, estaneke, estanike, es-
toneke, estonike, vistaneke, vistanike, vistonike, sanike, sonike, siinike, sonike”. '’ Seke yeno vinayis Zazaki
de ¢cekuya Zazaki neticeya bediliyayisané fonetik 0 leksikolojiki de mintiga bi mintiqa bi yewna sekil géna.

Ferhengé Kirmancki (Zazaki)- Tirki-Kirmancki ke heté Griiba Xebate ya Vateyi ra amade biyo G serra 20011
ra nat yeno hira  aktualizekerdis de formé standarté sanike sey “sanike, estenake” tewsiye beno. '® N¢é her di

14 Secki, Imgelerin Olaylarin Sembolik Sakli Mesajt, s. 31.

15 Umay Giinay, Elazig Masallart, Erzurum: Atatiirk Universitesi Yaymevi, 1975, s. 17.

16 Nevzat Anuk, “Sozlii Kiiltiir ve Zazaca Masallar,” Mukaddime 5,2012, 75-87,s. 76.

17 Kadri Yildirim, Tbrahim Bingdl, Rosan Lezgin, Edebiyaté Kirmancki Ra Nimiineyi (Zazaca Edebiyatinda Ornekler), Mardin:
Wesané Enstituya Ziwané ke Tirkiya de Ciwiyené ya Universiteya Artuklu ya Mérdini, 2012, s. 50.

18 Vate Calisma Grubu, Ferhengé Kirmancki (Zazaki)- Tirki Kurmancca (Zazaca) — Tiirkge Sozliik, Istanbul: Vate Yaymevi, 2016, s. 684.

formi, heté organané ciyayé ke xebatané na griibe taqib 1 tetbiq kené, tercih bené€. Na mana de ma eskené vajé
ke né di formé standarti yé muqabilé ¢cekua sanike nesriyatan de vila biye. Bé né€ di forman, Zazaca-Tiirkge
Sozliik yé Turguti goreyé Zazakiya ke Pali, Cewlig (i dormaleyé ninan de yena qalikerdis, nusto de semedé
sanike “vistunik, fistunik” gurenayé. ' Listeya Zazaca-Tiirkce U Tiirk¢e-Zazaca yé Hayigi ke tede xezneya
¢ekuyané mintiqay€ Cermige, Sankis, Séwregi 0 Aldls1 esas girewta, de ¢ekuyé “istanik, sanike” muqabilé
sanike de xebitnayé. 2° Selcani zi kovara Hévi ke serra 1983y1 de nesr biya de, folkloré Zazaki ser o guriyayo
tayé ar€kerdisé xo na kovare de wesaniyeya. Selcani na xebata xo de ¢ekuya sey “sanik” 0 “mesele” di formé
ciyayi suxulnayo. 2!

Ma eskené né datayan ser ra hereket bikere, bediliyayisé vengan ke mintiqayan ra gore ¢ekuye de hasil biyé
71 bigéré ¢iman ver wina vajé: Zazaki de semedé formé standardi yé sanike hina zaf ¢ekuya “sanik” ameyo
wecinayls. Ma zi na xebate de cayé ke icab kerd de xebitnayisé na ¢ekuye munasib diy.

4. Bi Hawayo Umiimi Ewniyayisék ro Arékerdisané Sanikané Zazaki Ser

Zazaki de viyartisé edeblyaté nusteki de gama tewr muhime bi arékerdigé sanikan ameya estis. Arékerdisé
sanike zazaki yé€ tewr veréni heté€ ziwanaso rs Peter . Lerchi ra mabéné serrané 1853 @1 1857 de ameyé kerdis.

Seré (Herbé) Kirimi ke mabéné Caritiya Riisya i Imparatoriya Osmaniyan de biya, bi wesileyé esir girewiyayan
miyan de estbiyayisé hiré kesan wesileyé dest pé kerdisé na xebate biyo. Lerchi materyale ke semedé wesani
hadre kerdé, bi nameyé “Forschungen iiber die Kurden und die Iranischen Nordchaldaeer (Kurdan ve
Keldaniyané Bakuri yé franiyan Ser o Cigérayisi) sey di cildan nesr kerdé. Cildé yewini de 7 teneyi metne kird-
ki (zazaki) nesr biyé. Né metnan ra 3 hebi derheqé lejané asirané kurdan de, 1 roportajo ke Heseni (Cewligij)
reyde kerdo 1 3 hebi zi sanik €. 22 Né saniki reya veréne serra 19851 de M. Malmisani ra ameyi transkribize ker-
dis 0 kovara Hév1 de nesr biyi. Kitabé yewini de (1856), ca dayo melumatané ke derheqé kurdan de yé, kitab&
diyini de (1857), ca dayo metnané ke bi kurmanci {i zazaki ameyé arékerdis 0 tercumeyané inané riskiyan,
kitabé hiréyini de zi (1858) ca dayo xebatané xo yé€ ziwani O ¢ekuyané zazaki G kurmanci. Peter Lerchi kitabé
ke mewziiy€ behsi yé€, bad€ ¢apané nan y€ riski biney kerde kilm1 G eyni dewri de (1857-1858) bi almanki zi
nesr kerdé.

Badé Lerchi bi hawayo kronolojik nimlneya diyine y¢ arékerdisané sanikan yew metno ke kitabé Albert von
Lé Coqi ke “Kurdische Texte-1II” ke Berlinde, 1903 de ¢ap biyo de, ca géno. N¢é arékerdisan miyan de o ke bi
zazaki ya, metno ke bi nameyé “Hikayeté Ibrahim Pasa Lefzé Zaza” biné sernusteyé “Hikayeté Umer ibni EIi
Kosa” de ca géno yo.

Yewna xebate z1 yew xebata folklori ya ke heté Qanaté Kurdoyi ra viraziyaya. Kurdo tena semedé kurmanci
ney semedé zazaki zi xebati kerdé. Kurdoyi serra 19391 de dest bi xebata xo kerda. Ey arékerdayisané xo y¢€ ke
zazay€ ke ¢ deman nézdiy€ Batimi de meskilin biyé, feké nan ra aré kerdé ra behs kerdo. Feget na xebate, pan-
cas serran ra pey, tékiliya ke mabéné Kurdo 0t Malmisaniji de pé mektuban viraziyaya, sayeyé aye de vejiyaya
meydan 1 heté Malmisaniji ra kovara Hevi de ameya wesanayis. Kurdoyi, 1985 de né metni zereyé mektube
de ersawité Malmisaniji. Sernusteyé né metnan zi “Qisa Cimsit G Qisa Rostem” ya. %

Xebatané arc¢kerdisl yé Zazaki de oyo ke rol€ ci maneno kerraya kilite M. Malmisanij G kulturé fekki ra vi-
yartigé kulturé nusteki yé zazaki de o wayiré cayéké zaf muhim o. Proseso ke pé xebaté arékerdisan yé kovara
Tiréji dest pékerdo, dima ra pé kitabé Malmisaniji “Folkloré Ma Ra Cend Numiiney ** dewam kerdo ke pé né
kitabi bingeyé edebiyaté Zazayan ameyo ronayis. Badé né prosesi zi xebaté Edebiyaté Zazaki yé Sari vera-vera

19 Harun Turgut, Zazaca-Tiirkce Sozliik, Istanbul: Tij Yaymlari, 2006, s. 351.

20 Rosan Hayig & Brigitte Werner, Zazaca-Tiirkce Sozliik ve Tiirk¢e-Zazaca Sozciik Listesi, Istanbul, 2012, s. 377.

21 Zilfi Selcan, “Folkloré Kurdi ebe Zarave Dimilki”, Hévi, S. 1, 1983, s. 83.

22 Seyidxan Kurij, Metni Verén yé Kirdki Xebaté Kurdoloji yé Peter Lerch, Diyarbakir: Lis Yaymlari, 2017, s. 25.

23 Mehmet Aslanogullari, Lerch’in Zazaki Derlemelerinin Cevrimyazim ve Tiirlerine gore Sozciiklerin Tahlili, Bingdl Universitesi
Yasayan Diller Enstitiisii, Yiiksek Lisans Tezi, Bingol 2014, s. 14.

24 Yildirm, Bingdl, Lezgin, Edebiyaté Kirmancki Ra Nimiineyi (Zazaca Edebiyatinda Ornekler), s. 39.

25 Ahmed Kirkan, “Qanaté Kurdo @ Kirmancki”, Wéje ii Rexne, S. 9/10, Istanbul, 2018, s. 92-99.

26 Malmisanij, Folkloré Ma Ra Cend Numiiney, Istanbul: Berdan Matbaacilik, , 2000.

nisbeté cidi dewam kerd€, erjané (qlymetané) folklori ra hiza z€dé (vésl) eleqe ameyo mojnayis. Cani, teze
x0 y€ masteri ke namey€ xo “Bibliyografyaya Kirmancki (Zazaki) (1963-2017)” yo ke serra 20181 de temam
kerdo de, nameyé kitaban é ke mabéné 1963 G 20171 de nesr biyé, bi no qaide réze kerdé:?’

5. Tehlilé Sanike: “Keku”

Keku yan zi Kekdi, Zazaki de name 0 teferuaté ke mintiqa bi nintiqa bibediliyo z1, sanikané vilabiyayan 0 mu-
himan ra yew a. Bé ke kes biewniyo sembolan 0 tipané ci, icab keno vajo ke na yew nezire ya ke semedé xoza
(tebietl) ameya kerdis. Badé arékerdisi mi yew ¢imey€ kesi ra pers kerd 0 va “Kekt heqiqet de rast a, biya?”
Cewabé ci semedé heté bellikerdisé tékiliya sanike-rastviné komelki ra zaf muhim bi. Cimeyé kesi ke veré vat
ke mi na sanike gedeyané/tutané xo ra vata 0 dima wina dewam kerd:

“Seni rast nébena! Wexto ke wexté kengere name ti bivejiye koyan muheqeq ti vengé aye biesnawe. Ma néeskené aye
biviné, la vengé aye yeno. No veng némaneno vengeé tu teyre, is¢ Homayi ha! Duayé feqire gebul kerdo. 72

Seke né ifadeyan ra z1 do fam bibo, yew eleqeyé nézdi miyané sanike, heqiqeto ke sanikan de yeno vatis i
cuya komeli miyan de est a (i na tékillye ke €y¢€ ke sanike vané, bizzat heté inan ra roniyena. Gama ke besané
(qismané) verénan de kerdéne ke baweriyané komelé zazayan izah bikeré, ma mistisizmi ra qal kerdbi, a no
mistisizm destek dano né miiniteyan (kurguyan) 0 inan aver beno. Zaza y¢€ ke hina zaf mintiqayané koyinan
de ciwiyené (Cewlig, Dérsim, Erzingan) yew seklé ciwiyayisi 0 bawerl ke xoza (tebieti) reyde ahengdar G
eyni wext de vera xoza hurmetkar o, peyda kerdo. Ma eskené né sekilé baweri ke her gandaro ke xoza de yo,
paweno (mudefa keno) G ey ré hurmet keno, gelek deyisané zazayan yé Elewiyan de G rituelané inan yé ro-
janeyan de biving.

Sembolo tewr muhim o ke sanika Kek de bale anceno demar demarri ya. Sanikan de zidiyé (eks€yewbiniye)
cayéko muhim géné; vera basi/e de xirab/e, vera kesé hévidari (omiddar) de keso béhévi (béomid), vera rindi
de xirab est o.

Sanike de aileya ke sayl miyan de ciwiyena, wexto ke maye (dadiye) mirena, piyo ke di gedeyané (tutané) xo
reyde tena maneno yewna cini dir zéweciyeno. La ciniya ke aye dir zéweciyayo niyetxirab a @ tutan ra qet hes
nékena. Karakteré na cini maneno y€ a demarri ya ke sanika Pisingwele (tr. Kiilkedisi) de viyarena. Tutan ra
nefret kena G ¢esit-gesit xirablyan plan kena. N¢é plané ke neticeya inan de tutan ra yew mireno, demarri kené
karekteré xirabé sanike.

Arketipe siye ke bi wesileyé na sanike waziyeno ser o béro vindertis, eskiyeno pé demarri izah bibo. Termé
arketipi ke tirki de sey “nimineya veréne” tewr veré het€ C. G. Jungi ra disipliné psikoloji miyan de ameyo
xebitnayis. Arketip o ke her ke siyo (Zemani reyde) kewto waré xebata disiplinané binan, xususen tehlilané
sanikan de zaf yeno suxulnayis.

Jung o ke ronayoxé psikolojiyo analitiki yo G mutefekir o, wina vano:

Arketipi eslé ci de imge yé ke sey erjané musterakan y€ merdimiye vizéri ra neqlé ewroyi, azi (nesli) ra neqlé azi
(nesli) bené. Izah keno ke arketipi cuya rojaneyé ferdi ra heta eserané edebiyan yé gesit-gesitan warané ciyayan ser o
tesir kené. Xususen sey sanike, destan @ hikayeya sari ke tewiré ke terzé inan vatiski (anlatimsal) yo, pé ziwané sem-
bolik G binhismendiya mustereke @ xaseten zi mitan reyde eleqeyéko inan yo nézdi est o. A seba ke ziwano sembolik
0 arketipé ke inan de y€, bivejiyé orte, bi gurenayisé formulé Camppelli yo “aqitiyayis-resayis-agérayis” ke mumkun
o ke merdim xo biresno melumati-heqiqeti sifrekerdeyi. Sanike yan zi hikayeya sarl de gehreman seba ke munasibé

arketipané “aqitiyayis-resayis-agérayis” prosesé ferdibiyayisi temam bikero besdaré (tewré) dest pé macera keno. Né

prosesi de arketipé “ferdo berz”, “siye”, “anima-animus” vateyi miyan de temamé maceraya ke bi hawayo erjané sem-
bolan reyde miniteyi ya de rol géné. Bi tehlikerdisé né arketipan, orte ré vetisé erjané sembolikan yé eseran mumkun

beno. %

27 Mutlu Can, Bibliyografyaya Kirmancki (Zazaki) (1963-2017), Mardin Universitesi Yasayan Diller Enstitiisii, Yiiksek Lisans Tezi,
Mardin, 2018, s. 36-38.

28

29 Okan Alay, “Evvel mi Gelsin Sonra m1? Masali ile Giindeslioglu Halk Hikayesinin Arketipsel Tahlili”, Milli Folklor Dergisi, S. 96,
[stanbul 2012, s. 58.

C. G Jung o ey na idia esta orte ke pé sirovekerdis€ eserané edebiyan yé€ gesit-gesitan, eserané€ huneri G hewnan
eskiyeno ke do birrsiyo arketipan, derheqé ¢imeyané arketipan de né fikré xo veto verni:

Ez bi zafi rasté famkerdigé xeleti (sasi) ke goreyé ey muhtewaya arketipan yé bellibiyayi ya, yani yew tewir “fikir 0”
ke binhesmendi ra peyda beno. Naye ra, fayde est o ke biné ci né xususi xéz bibo: Arketipi sey muhtewa ney, tena heté
sekili ra bellikerdeyi (diyarkerdey?) yé, bellikerde biyayisé nan zi zaf sinorkerde yo. Muhtewaya “imgeyaveréne”
ancax eke a sulirin, naye ra girédaye pé melzemeyé€ ceribneyisé suirini pirré bo bellikerde bena. Oxro ke sekilé ar-
ketipan seke mi veréyewna cayi de izah kerdbi, eskiyeno sistemé mihveré yew kristali dir muqayese bibo; sistemé
mihveré kristali, yew mana de veré ra sekil dano peydabiyayisé kristali ke awina esasi de yo, la o bi xo wayiré yew
estena madi niyo. Esteyo madi, ancax yew hawayo xususi taximbiyayisé iyonan @ dima ra zi yé€ molekulan (zerrey-
an) vejiyeno meydan. Arketip bi xo yew elemano tal 0 safi sekili yo, teswiré xo thtilmalé a priori, facultas praefor-
mandi (qabiliyeto dizaynkerde) ra teber ¢iyék niyo. Ciyé ke pé rayiré irsiyeti neqil bené teswiriniyée, sekil €. No
semed ra teqabulé insiyakan ke anci € sekilki y€. Seni ke néeskiyeno estena arketipan béro ispadkerdis, heta ke bi
hawayo konkret néré vinayis estena insiyakan zi néeskiyeno béro ispatkerdis. Semedo ke sekilé ci bellikerde yo, ci
ré nimlneya diyayisé peydabiyayisé kristali imkané fehmkerdisé zelali temin keno, ¢unke sistemé mihveri strukturé
her yew kristali ney, tena strukturé stereometriki tayin keno. Beno ke kristali qij yan gird bé, goreyé strukturé riveriye
yan zi péyewbinangirewtisané 1nan clyayiyan erz bikeré. Clyo ke nébediliyeno, sistemé mihveri yo ke tim prensip de
wayiré eyni nisbetan yé geometrikan o. Eyni ¢i semedé arketipan zi muteber o: arketibo ke prensib de mumkun o béro
wesifniyayis, sekilé tezahure xo wesla konkret (musexes) ney, wayiré yew dendika mana ya ke tena prensib de beli
kena G nébidiyena. Mavaji arketipé maye (dadiye) bi hawayo ampirik seni tezahur keno, no tena ey ra néno zedeker-
dis, sewbina ¢imeyan ra zi kokdar beno. 3°

C. G. Jung gama ke behsé manayané muhiman ihtivakerdisé arketipkan ra behs keno, isaret keno ke inan
névinayisi ra ameyis yan inan ser o névindertis yew zayiyat 0. O, ano ro ziwan ke eke arketipi béré analizkerdis
1 teslimé ferdi bibé, o wext do eskiyeno hisé “vindibiyayeyi béro telafikerdis. *!

Alay derheqé arketipi behse no kerdo: ““Termé arketipi besa huneran de 0t sewbina cigérayisané edebiyati 0
felsefeyi de yena suxulnayis. Heto bin ra eleqayé xo mitoloji G sirovekerdisé hewnan z1 esto. Her kamca de
bisuxuliyo seba fehmkerdisé form i muhtewayi hetkarlyéka muhim ifa keno. Bel€, arketip ¢i yo?”” Seke nameyé
xo ra zi yeno fehm kerdis bingeyé€ né terzé nezeri arketip ser o awan biyo G heto bin ra eleqayé xo psikanalatik

ra 71 esto. Tiya de konsepté “arketip”, hemmanayé ¢ekuyé “nimuneyo verén”, “prototip” o. Cekuyé arketipi
yunanki ya 0 uca ra veré cli dekewta fransizki (archetype) 0 uca ra zi ziwanané binan. ” *

Ma eskené né erjnayisan ra hereket bikeré G demarri ya ke sanika Keka de est a, zereyé arketipé siyayi de
bierjné. Siye, yew parceyé ma yo ke ser o tedayi bené, estena ci néwaziyeno, manayé negatifi atfé ci beng;
sexsiyeté ma yo ke hem teberéhismendiya ma ya ferdi hem zi ya mustereke de biné tedayan de mendo. *
Demarri G kénayé aye ke sanikané komelané ciya-ciyayan de timitim est €. niminey€ arketipé siye yé. N¢ el-
ement€ siye yé, yani € heté kesi yé ke, ego inan néwazeno yan z1 béfayde muteala keno 0 coka inan tarl miyan
de verdano. **

Tabloyé ceréni yo ke, o fikrané C. G. Jungi ra girédaye viraziyayo de arketipé bingeyéni, terif Gt sembolé inan
yené diyayis:

ARKETIP | TERIF SEMBOL
Cini, Dayika
Meryem, Mona lisa

Anima Heté cini yé camérdi yé teberéhismendi de

Camérd, Isa, Don

Animus Heté camérdi yé cini yé€ teberéhigsmendi de Tuan

30 Carl Gustav Jung, Dért Arketip, (Cev. Zehra Aksu Y1lmazer), istanbul: Metis Yayinlari, 2015, s. 21.

31 Jung, e.n. v.,s. 24.

32 Okan Alay,” Analizé Arketipki yé Sanika ‘Xerib G Nasib’i. ” Nubihar Akademi 5,125-126, r. 127.

33 Mariia Talianova, Tiirk ve Rus Halk Masallarinda Kadin Arketipinin Karsilastirilmasi, Sosyal Bilimler Enstitiisti, Yiiksek Lisans
Tezi, 2015, s. 61.

34 Talianova, e. n. v. , s. 62.

Héviyée ke heté komeli ra hasil biyé€ G rolé sosyalé insani ke perwerd-
Persona . . . . Maske
eyo ke dewre tutiye de ameyo girewtis ra peyda biyo.
Siye Hl'smendlA de yo 1 ¢iyo ke ferdi ispad kerdo, eksé ey o ke teberé- Seytan
jhismendi de yo
Sexsiyet Merkezg ke balansé (muwazeneyé) ferdi peyda keno 1 timsalé hemeyi Mandala
0 ahengi yo.
Merdimo A e an R R A
Alim Awankerdisé alimi 0 tecrubeyé heyati yo Péxamber
A NP A 1 . Cimé Tije/Roji
Homa Reya peyéne ca ameyisé psikeyi ke sewqé dinya biyo (Cimé Ra’yd)

Tablo 1. Arketipé Jungi yé Bingéyini*

T. Chetwynd 71 tiplojiyé C. G Jungi xo ré esas géno 0 derheqé rolané ciniye ser o kategorizasyoni keno. Sekilé
kategorizasyoné ey wina yo.

SEXSIYET HEZ (QEWET

Wayiré Keyeyi: wayir Serwan/Ciniya Négirvane
Wehsi/Maya (Dadiya Xirabe | Ciniya Qetilkare/Amazone

Prens/Prensese
Merdimo serseri/Kéneka
Beradayeye (Cinfya Xirabe)

Trikster/flahe
Séhrbaza Siyaye (Cadiye

ALIMIYE

TUTO/DOMANO METAFIZiKi

Sekil 1. Kareya Arketipan yé Chetwyndi*®

Mayiye/Dadiyiye, nisbeté mana (i rolé aye komel bi komeli bibediliyo z1 sey erjéko piroz yeno vinayis. Dadiye,
kes a ke vera tutané xo wezifeyé dadiyiye, vera mérdeyé xo zi wezifey€ ciniylye ana ca. Dadiya ke tutan ana
dinya, htlyacané inané bingeyénan vinena i bi no hawa ciwiyayisé€ xo ramitisé/berdewamkerdisé Tnan temin
kena; gama ke né heme ¢iyan kena bé ke vera inan de yew ¢i bipawo kena. Tutan xususiyeté dadiyan yé mu-
hafazekerdisé/mudafakerdisé tutan, heté tay€ kesan ra sey insiyaki béro sirovekerdis zi ma wini fikiriyené ke
hasilbiyayis€ na rewse (né weziyeti) de roléké muhimi yé héviyané komeli z1 est o.

Demarriya ke sanikan de vejina verniya ma, né wezifeyé ke atifé dadiye bené, tena inan niyana ca, eyni wext
de kéna 0 oxulluxané xo ré tewir-tewir xirabiyan kena G bi no qayde yew karaktera xirabe biyayisé xo 1spad
kena. Ciyo ke demarriye sey timsalé xirabiye nisan dano, dadiya heqe zi qlymetin keno no feraset o.

Demarriya ke zafé sanikan de ca géna, y¢€ aye z1 tuté xo est €, vera inan hol it merhametin a. Feqet sanika Kekt
de, demarri ra tuti ¢in €, veré nézeweclyaya. Ma eskené na rewse meylé zéwiclyayisé zazayan izah bikeré.
Zazayi yew komelo pedersaxi yo 0 komelé zazayan de goreyé komelané tradisyonelan yé binan monogami
hakim o. La eke cini wefat bikero, semedé camérdan (mérdeyan) meylé newe ra zéweciyayisi mumkun G asan
keno, la ciniya ke viye (viya) menda ra yeno pawitis ke tutané xo reyde biciwiyo.

Saniké ke tede demarri est €, yewna motifé sanikan ke inan de viyareno piyo/babiyo pasif o. Karakteré né
babiyan xirab niyo, la vera xirabiyané démarri zi néeskené ¢iyék bikeré. Ma sanika Keki de rasté tipé babiyé
winasi yené. Babiyo ke fam beno ke tutané xo ra hes keno, ameyisé demarri ra pey yew pozisyono pasifi de
maneno.

Yewna detayo muhim o ke sanika Kekii de bala merdimi anceno 1 tewir bi tewir ¢iyan ano merdim viri zi

35 http://www. grandars. ru/college/psihologiya/tipy-lichnosti-po-yungu. html (Tarixé cirésayisi: Temmuze 2017)
36 Talianova, e. n. v. , s. 64.

getilkerdisé birayi yo. Ma né€eskené vajé rasterast hediseyé Habil i Kabili ré ke vateyané tewr verénan yé mer-
dime ra yew o yew atif est o, feqet birayo ke masum o, bi desté waya ey ya pilé kislyayis€ ey, heté getilkerdisi
ra pémendisé her diyinan teskil keno.

Felaketo ke pé yew tewreyo qulekerde dayisé demarri dest pékeno, peyniya ey de waya ke haya ci nébena ke
kengeri ginené waro, biray€ xo sucdar kena ke ey kengeri werdé 0 pé kardi pizeyé birayé€ xo birnena, akena
U bi no hawa bena sebebe mergé birayé xo. Netice de tuté ke qehramané sanike yé, inan neticeya né hediseyi
serra inan ra girédaye hesab nékerda. Aye ra waye ra vésér (ziyadér) demarri sucdar a.

Waya ke mergé birayé xo ver ezabé wicdani ancena, Homay1 ré dua kena (i wazena ke yew teyre biba 11 sucé
x0 bigiro, biwano G binalo. Heté Homayi ra qebulbiyayisé duayi ra dima, waye bena teyra Pépiige, sew (i roje
nalena, qirrena G bi no qayde sucé xo itiraf kena. No qirrayisé aye ke sanike ra teber sewbina eserané huneri ré
zi ilham biyo, eseri ra bi eseri bibediliyo zi zafane wina yo:

“Keku, Keku
Kami kigt?
Mi kist!
Kami sht?

Mi sut!

Peyniye

Saniké ke viré komeli y€ kulturl yé, neslan miyan de wasitay€ neqilkerdisé kulturi yé muhimé. Na mana
de wayiré wezifeyé pirdi yé€ kulturl yé G sanike sey tewir€k qasé (henday€) tarixé merdimiye wayiré yew
tradisyoné kehen &. Sanike, xususen semedo ke yew tewir o ke elementané bingeyénan yé sey cografya, at-
mosfero kulturd, terzé ciwiyayisi yé yew komeli nisan dané fambiyayisé strukturé sosyololiki yé yew komeli
de wayiré yew pozisyonéké muhim @ fonksiyoni yé.

Ma, sanika Kek ser o, veré heté aye y¢ teminolojiki ke terminolojiya sanikané dinya reyde musterek &, tehlil
kerdi. Na xebata arékerdisi de metodané musahade, mulaqat 0 arékerdisi ra istifa biyo. Ma na sanika ke sari
miyan de vilabiyaye ya, heté aye zenginiya sembolizmi girewiya ¢iman xo ver. Ma, aversiyayisé zazaki yé
waré folkloriki ra behs kerd. Na nim{ine ma sewqé né fiki kena: Saniké folkloré zazayan heté sembolizmi ra
zengin €.

Prosesé né arékerdisan de ame vinayis ke kulturé fekki yé né zazaki hellyeno, ma sahidiya ney biy. Eke ma bi
kilmi akeré, € saniké sari ke vatis€ inan ge-ge bi rojan ramiténe, yan vira biyé yan zi néekiyené sey veré hol
bivajiy€ G nisbeté cidi de vindi biyé. Naye ra girédaye ¢ekuyé ke aidé xezineya zazaki y€, vera-vera xo vir ra
biyé 0 ge-ge z1 cekuyané binan ke € aidé sewbina ziwanan it mintiqayan € herinda inan girewto. Mavajé mer-
dim ciqas ke dewan ra siro merkez€ bajaran vineno ke nisbeté ¢ekuyané tirki hende ziyade beno.

Ancina na xebate de eskiyeno ke tradisyon, urf G adet, din€ sari G erjé ke sari rayiré inan de vindi kerde béré
vinayls. Mefhiime cinsiyeti y€ sanikané zazaki seni ke gelek (zaf) sanikan de yeno musahadekerdis na sanike
de zi yeno vinayfs.

Karekteré “demarri” ke sanika Keki de ca géno, yew karaktero ke mumkun o sey karaktero ke kerdisé xirabiyan
dima yo 0 arketipé siye béro namekerdis. Yewna sembolo vilabiyaye zi sembolé hiimaran €. Sanike de zaf rey-
an rasté ninan z{ bi.

Xususen ke merdim eskeno hlimarané hiré, hewt, ¢ewres G yew1 sey nimtine bido. Ninan ra ma derheqé sem-
bole yewd ser o bifikiré i vajé ke, manaya semboli de yew, yani tek yew humar a ke aye xo ré mukemeliye,
peyniya saye (bextiyare) kerdo hedef.

EK-1

Keku®’

Dayké yi mirena sekur munena. Buay ye zewucyen yo cini un. Ti ra laj ben, ina qi¢ik. Vuna de hadi ma suer,
ma sin kingerun. Sina kinger vejena un kinger vejena kena torbe bin torbe’ z qul kena. Domare yi bin torbi
yi qul kena. Ya kinger vejena kena (...)kena zerre torbi. Kena zerri. O lajek te bena, biraye qijik. (...) unena
kinger tede ¢in.

Vun “ Wulley ti piér werd. ” Vun “Wule abla mi taw€ niwerd. ” Ona xing¢lyer finena, kard finena pize biraye
x0 ‘innnaaa yoo tene hendo (muecnena) qijik hani ho tede. O wo nisene ru bermena. Bermena bermena vuna;

“Keku Keku Keku
Mi nikist, kard kist
Mi nipist, xingiyer pist”

Bermena, bermena. . . Vuna “Alla Alla ti mi keku ki’r berz rly dinya. Ti mi yo teyr ki’r berz rly dinya, e nisiuri
kiye. Inké e siyer kiye ana mi ra vuna se? Mi kisena. Vuna ho ¢a ti ge laj mi kist. ”

Cenab-i Allah dua yi kabul ken. Alat ala emir ken bena .... . bena yo teyro nisena yo dar a. Bo hema’z wendena.
Eg sersuwe kum ‘g bizunse vuna se. Vuna;

“Keku Keku
Mi nikist, kard kist
Mi nipist pe ¢aput pist”

Kesé Cimeyi

1. Name, Peyname.

2. Tarixe Biyayis, Ca.

3. Mekteb.

4. Gure.

6. Wext it Cayé Arekerdisé.
7. Kami Ra Musaya.

1. Ekinerker, Zeliha
. Palu-?

. Wendisé aye est a.

2
3
4. Kebaniya.
6. Colig - 26.03.2016
7

. Vistewre xo ra.

